
内容概要

　　苏轼（一○三七——一一○一），字子瞻，又字和仲，号东坡居士。
北宋文学家、书画家，眉州眉山（今四川眉州）人。
与父苏洵、弟苏辙合称“三苏”。
在文学艺术方面，苏轼可谓是全才。
其诗清新豪健，且喜用比喻夸张，独具艺术表现力，与黄庭坚并称『苏黄』；其词风豪放旷达，对后
世影响很大，与辛弃疾并称『苏辛』；其文汪洋恣肆，明快晓畅，与欧阳修并称“欧苏”为唐宋八大
家之一；其书法擅长行楷，常自有新意，“结体短肥”有天真浩瀚之风，与黄庭坚、米芾、蔡襄并称
『宋四家』；其画善作墨竹、怪石、枯木，论画主张神似，重寄托之意。

章节摘录

　　记道人问真　　道人徐问真，自言潍州人，嗜酒狂肆，能啖生葱鲜鱼，以指为铁，以土为药，治
病良有验。
欧阳文忠公为青州，问真来从公游，久之乃求去。
闻公致仕，复来汝南，公常馆之，使伯和父兄弟为之主。
公常有足疾，状少异，医莫能喻。
问真教公汲引气血自踵至顶，公用其言，病辄已。
忽一日求去甚力，公留之，不可，曰：『我有罪，我与公卿游，我不复留。
』公使人送之，果有冠铁冠丈夫长八尺许，立道周俟之。
问真出城，顾村童使持药笥。
行数里，童告之求去。
问真于髻中出小瓢如枣大，再三覆之掌中，得酒满掬者二，以饮童子，良酒也。
自尔不复知其存亡，而童子径发狂，亦莫知其所终。
轼过汝阴，公具言如此。
其后贬黄州，而黄冈县令周孝孙暴得重腿疾，轼试以问真口诀授之，七日而愈。
元佑六年十一月二日，与叔弼父、季默父夜坐话其事，事复有甚异者，不欲尽书，然问真要为异人也
。
　　记刘梦得有诗记罗浮山　　山不甚高，而夜见日，此可异也。
山有二楼，今延祥寺在南楼下，朱明洞在冲虚观后，云是蓬莱第七洞天。
唐永乐道士侯道华以食邓天师枣仙去，永乐有无核枣，人不可得，道华得之。
余在岐下，亦得食一枚云。
唐僧契虚遇人导游稚川仙府，真人问曰：『汝绝三彭之仇乎？
』虚不能答。
冲虚观后有米真人朝斗坛，近于坛上获铜龙六，铜鱼一。
唐有梦铭，云『紫阳真人山元卿撰』。
又有蔡少霞者，梦遣书碑，题云：『五云阁吏蔡少霞书。
』　　⋯⋯

